
NOTA 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti/Kunsill 
Nru. dok. preċ.: 13344/16 JEUN 76 
Suġġett: Żgħażagħ Ewropej fil-qalba ta' Unjoni Ewropea moderna 

- Dibattitu ta' orjentazzjoni 
(Dibattitu pubbliku f'konformità mal-Artikolu 8(2) tar-Regoli ta' Proċedura 
tal-Kunsill [propost mill-Presidenza]) 

  

Wara konsultazzjoni tal-Grupp ta' Ħidma dwar iż-Żgħażagħ, il-Presidenza ħejjiet id-dokument ta' 

diskussjoni mehmuż, li huwa ppreżentat bħala l-bażi għad-dibattitu ta' orjentazzjoni tal-laqgħa tal-

Kunsill Edukazzjoni, Żgħażagħ, Kultura u Sport fil-21 u t-22 ta' Novembru 2016. 

 



 

 

13617/16   agi/XUJ/pmf 2 
ANNESS DG E - 1C  MT 
 

ANNESS 

Żgħażagħ Ewropej fil-qalba ta' Unjoni Ewropea moderna 

Dokument ta' diskussjoni tal-Presidenza  

 

Introduzzjoni 

It-tibdil soċjali u fl-istrutturi tal-familja, in-nuqqas ta' sens ta' sigurtà u ġustizzja, l-integrazzjoni 

batuta, in-nuqqas ta' opportunitajiet u prospetti għal futur aħjar għaż-żgħażagħ huma preżenti 

madwarna fis-soċjetà Ewropea. Barra minn hekk, it-tendenza lejn l-estremiżmu u s-soluzzjonijiet 

radikali, iż-żieda f'partiti tax-xellug estrem u l-lemin estrem, u l-mewġiet reċenti ta' migrazzjoni 

kkontribwixxew għal żieda kbira fil-polarizzazzjoni tas-soċjetajiet. Ir-referendum fir-Renju Unit 

qajjem diskussjoni aktar fundamentali dwar il-proġett Ewropew, is-sisien tiegħu u l-valuri li 

ssawwar fuqhom. 

 

Il-pożizzjoni u l-propożizzjonijiet tal-ħajja taż-żgħażagħ issa huma differenti ħafna milli fil-passat, 

u inbidlu ferm malajr matul l-aħħar ftit snin. Għalkemm il-ġenerazzjoni żagħżugħa tal-lum hija 

ġeneralment edukata aħjar minn dawk ta' qabilha, ir-riċerka twissi li l-ġenerazzjoni attwali ta' 

żgħażagħ ser tkun l-ewwel waħda li tesperjenza kundizzjonijiet tal-ħajja agħar mill-ġenituri 

tagħhom. Dan ilu ma jseħħ għal dawn l-aħħar 80 sena. Dan jidher ukoll fiċ-ċifri tanġibbli madwar l-

UE, fejn mid-90 miljun żagħżugħ u żagħżugħa fl-Ewropa, 27 miljun (kważi terz) huma f'riskju ta' 

faqar u esklużjoni soċjali. L-għadd ta' NEETs (dawk li la huma impjegati u lanqas ma huma fl-

edukazzjoni jew taħriġ) żdied għal 4 miljuni. 

Qiegħed ukoll dejjem jiżdied id-distakk bejn il-ġenerazzjonijiet fir-rigward ta' fehim reċiproku, billi 

l-pożizzjoni u l-punt tat-tluq tal-ġenerazzjoni tal-lum huma differenti minn dawk li kellhom il-

ġenerazzjoni tal-ġenituri tagħhom. Għaldaqstant huwa importanti li nosservaw u niġbru 

informazzjoni dwar l-aħħar tendenzi fost iż-żgħażagħ, il-kundizzjonijiet tal-għajxien tagħhom, ix-

xewqat, l-interessi, is-sottokulturi u l-fehmiet tagħhom dwar il-futur. Jeħtieġ li din l-informazzjoni 

tiġi riflessa fil-politiki dwar iż-żgħażagħ u l-prattiki dwar il-ħidma fost iż-żgħażagħ sabiex is-

sitwazzjoni reali taż-żgħażagħ tkun tirrelata mal-effettività tal-politiki u l-istrateġiji fil-livelli 

Ewropej, nazzjonali, reġjonali u lokali. 

 

° 

° ° 

 

Huwa tal-akbar importanza li għall-ewwel darba wara żmien twil saret diskussjoni dwar is-

sitwazzjoni taż-żgħażagħ u l-futur tagħhom fl-ogħla livell politiku matul is-summit informali ta' 

Bratislava tal-Kapijiet ta' Stat jew ta' Gvern f'Settembru 2016. Dak is-summit qabel dwar id-

dikjarazzjoni ta' Bratislava u l-prijoritajiet ewlenin għax-xhur li ġejjin inġabru fil-qosor mill-

President tal-Kunsill Ewropew, il-Presidenza tal-Kunsill u l-Kummissjoni fil-pjan direzzjonali ta' 

Bratislava1. Waħda mill-partijiet integrali ta' dawn id-dokumenti hija l-objettiv li jinħoloq futur 

ekonomiku promettenti għal kulħadd, jiġi ssalvagwardjat l-istil tal-ħajja tagħna u jiġu pprovduti 

opportunitajiet aħjar għaż-żgħażagħ'. Fi ħdan dan l-objettiv, huma enfasizzati l-miżuri għaż-

żgħażagħ. Minbarra l-isfida serja tal-qgħad fost iż-żgħażagħ, kwistjonijiet oħra għandhom jiġu 

indirizzati, l-iktar kif il-ġenerazzjoni żagħżugħa tista' terġa' tingħaqad mal-ideat u l-valuri tal-

proġett Ewropew innifsu. Billi kważi dejjem kibru f'soċjetajiet demokratiċi, iż-żgħażagħ spiss ma 

jagħrfux ir-riskji u l-konsegwenzi ta' għajxien f'soċjetà li mhijiex ibbażata fuq it-tolleranza, il-fehim 

u l-valuri demokratiċi. 

 

                                                 
1 SN 72/3/16 REV 3 

Jeħtieġ li naħsbu dwar modi kif nistgħu nibnu jew nerġgħu niksbu l-fiduċja taż-żgħażagħ fl-ideat li 

l-Unjoni Ewropea nbniet fuqhom. Billi l-Kapijiet ta' Stat jew ta' Gvern huma impenjati li jieħdu 

deċiżjonijiet fir-rigward ta' ħajja aħjar għaż-żgħażagħ fl-UE, il-Presidenza temmen li l-Ministri 

għaż-Żgħażagħ għandhom jagħtu sinjal ċar ta' dan waqt il-Kunsill Ewropew ta' Diċembru 2016. 

 

° 

° ° 

 

Fid-dawl tal-isfidi u l-problemi kollha li ż-żgħażagħ jiffaċċjaw fl-Ewropa tal-lum, matul il-mandat 

tagħha l-Presidenza ppruvat tiffoka fuq l-aspetti pożittivi tal-politiki dwar iż-żgħażagħ. 

M'għandniex ninsew li ż-żgħażagħ huma aktar sensittivi u jirreaġixxu għal bidliet b'mod aktar 

flessibbli mill-ġenerazzjonijiet imdaħħlin iktar fiż-żmien. Iż-żgħażagħ, b'mod ġenerali għandhom 

sens naturali għal ġustizzja u solidarjetà. Billi bosta minnhom trabbew f'soċjetà multikulturali, 

huma ġeneralment pożittivi dwar id-diversità u t-tolleranza. Dan jidher ukoll fir-riżultati tar-

referendum Brexit, fejn aktar minn nofs iż-żgħażagħ kienu pożittivi dwar l-Unjoni Ewropea. Iż-

żgħażagħ li huma ottimisti dwar l-UE jqisuha bħala fattur importanti għal bidla pożittiva li toffri l-

opportunità ta' vvjaġġar u ksib ta' esperjenza 'l barra minn pajjiżhom. Opinjoni bħal din rigward l-

UE tinstab l-aktar fost iż-żgħażagħ li esperjenzaw personalment il-vantaġġi li sħubija fl-UE toffri 

liċ-ċittadini tagħha. Għaldaqstant il-programmi eżistenti bħall-Erasmus+ jew oħrajn ġodda, bħal 

pereżempju l-iskema ppjanata għal Korp Ewropew ta' Solidarjetà, għandhom jissaħħu. 

Matul il-Presidenza, ġiet organizzata Konferenza Ewropea dwar iż-Żgħażagħ f'Košice li waqtha 

250 żagħżugħ u żagħżugħa mill-Istati Membri kollha ltaqgħu flimkien ma' dawk li jfasslu l-politiki. 

Flimkien huma abbozzaw u adottaw 16-il rakkomandazzjoni2 għall-Istati Membri u l-Kummissjoni 

taħt is-suġġett ġenerali 'Nippermettu liż-żgħażagħ jipparteċipaw f'Ewropa diversa, konnessa u 

inklużiva'. Bosta minn dawn ir-rakkomandazzjonijiet kienu marbuta mal-isfidi li qiegħdin naraw fil-

ħajjiet taż-żgħażagħ tal-lum, inkluż il-ksib mill-ġdid tal-fiduċja tagħhom fl-UE. B'kollox, ġew 

esplorati tmien oqsma: 

1. Aċċess għal informazzjoni li hija ta' kwalità u kritika 

2. Żgħażagħ taħt pressjoni: tisħiħ tar-reżiljenza u l-awtostima 

3. Lil hinn mill-biża' u l-intolleranza - l-esperjenza tad-diversità 

4. Lejn sistema edukattiva li twettaq il-potenzjal taż-żgħażagħ 

5. Trawwim tal-involviment taż-żgħażagħ fis-soċjetà b'mod partikolari għal gruppi 

vulnerabbli 

6. Ksib mill-ġdid tal-fiduċja taż-żgħażagħ fil-proġett Ewropew 

7. Programm ta' mobilità: impjiegi u edukazzjoni għal kulħadd 

8. L-impatt tal-ħidma fost iż-żgħażagħ u l-organizzazzjonijiet taż-żgħażagħ għal kulħadd. 

 

Iż-żgħażagħ li kienu involuti fil-proċess ta' konsultazzjoni matul il-ħames ċiklu tad-djalogu 

strutturat u ż-żgħażagħ involuti direttament fit-tfassil ta' rakkomandazzjonijiet issa qiegħdin 

jistennew li jaraw kif l-opinjonijiet tagħhom jistgħu jiġu indirizzati f'livell Ewropew u/jew 

nazzjonali u kif l-Istati Membri ser jirreaġixxu għall-ideat tagħhom. 

 

° 

° ° 

Waqt id-dibattitu ta' orjentazzjoni matul il-Kunsill EYCS fil-21 ta' Novembru, il-Ministri huma 

mistiedna jintervjenu fir-rigward tal-kwistjonijiet imqajma f'dan id-dokument. B'hekk, huma jkunu 

jistgħu jindirizzaw waħda jew aktar minn waħda mill-mistoqsijiet li ġejjin: 

 

1. Fid-dawl tas-Summit ta' Bratislava, l-Istati Membri u l-istituzzjonijiet tal-UE kif jistgħu 

jgħaqqdu aħjar liż-żgħażagħ mal-ideat li fuqhom huwa mibni l-proġett Ewropew? 

2. X'jista' jsir fil-livell tal-UE u fil-livell tal-Istati Membri biex jiġġeddu r-rabtiet bejn il-

ġenerazzjoni żagħżugħa u dawk li jieħdu d-deċiżjonijiet b'mod li jqis aħjar ir-realtà tal-

ħajjiet u l-istili ta' ħajja taż-żgħażagħ fid-dinja tal-lum? 

3. Fil-kuntest ta' rabta aħjar bejn l-UE u ż-żgħażagħ madwar l-Ewropa, ir-

rakkomandazzjonijiet mill-konferenza f'Košice kemm jagħtu tweġibiet għall-isfidi tal-

Ewropa tal-lum? Liema minnhom tista' inti tqis fil-livell nazzjonali u b'liema mod? 

 


